
Rapport etter tilsyn på Botnaneset II/Botnaneset 
Kontrollnummer: 2024.301.I.SFVL/ 2024.302.I.SFVL/ 2024.324.I.SFVL 

Denne rapporten gjeld tilhøve som vart funne på tilsyn den 04.09.2024 med Havlandet Havbruk AS 
(organisasjonsnummer: 982094003) sitt landbaserte akvakulturanlegg på lokaliteten Botnaneset II. 
Tilsynet omfatta også Havlandet Marin Yngel AS og Há Biotech AS sine anlegg på lokaliteten 
Botnaneset. I samsvar med det som vart avtalt med dykk på tilsynet, vert det skrive ein felles 
tilsynsrapport for all aktiviteten på Botnaneset og Botnaneset II. 
 
Rapporten har følgjande delar: 

• Del 1: Resultatet av tilsynet 
• Del 2: Statsforvaltaren si vurdering og grunngjeving  
• Del 3: Informasjon om tilsynet 
• Del 4: Annan informasjon 

Del 1: Del 1: Resultatet av tilsynet 
Denne delen gir ei oversikt over resultatet av tilsynet og kva de må gjere innan gitte fristar.  
Nærare omtale er gitt i del 2. 

Statsforvaltaren fann avvik som de må rette snarast 
Statsforvaltaren fann følgjande avvik på tilsynet: 

• Avvik 1: Verksemda bryt vilkåra om utsleppskontroll og miljøovervaking i løyvet 
• Avvik 2: Verksemda har mangelfull internkontroll som gjeld ytre miljø 

 
Avvik er manglande etterleving av krav fastsette i eller med heimel i lov. 
 
Havlandet Havbruk AS må snarast rette opp avvik. De må sende Statsforvaltaren ei skriftleg 
tilbakemelding innan 15. september 2025, som viser korleis de har retta avvik, og eventuelt ein 
tidfesta handlingsplan for å rette det som står att.  

De må betale gebyr 
Havlandet Havbruk AS må betale eit gebyr på 40 400 kr for tilsynet.  
 

Vi ber om tilbakemelding frå dykk på e-post 
Vi ber om at de sender all skriftleg tilbakemelding til sfvlpost@statsforvalteren.no og merkar e-
posten med saksnr 2020/7958. 

Del 2: Statsforvaltaren si vurdering og grunngjeving  

Avvik 1: Verksemda bryt vilkåra om utsleppskontroll og miljøovervaking 
i løyvet 

Dette er eit avvik frå følgjande krav gitt i regelverket 
 
Utsleppsløyvet datert 15.07.2019 for Botnaneset II: 

- Vilkår 3.1 Utsleppsmengder 
- Vilkår 10.3 Måleprogram og berekningar av utslepp 
- Vilkår 10.4 Rapportering til fylkesmannen 
- Vilkår 11.2 Krav til overvaking 
- Vilkår 11.3 Rapportering til fylkesmannen 

 
Utsleppsløyvet datert 19.2.2001, med oppdatering 16.05.2014, for Botnaneset: 

- Vilkår 6.3 Årsrapport 
- Vilkår 7 Resipientgranskingar 

 

Om krava 

Utsleppskontroll og måleprogram 

Botnaneset II: 

- Vilkår 3.1 Utsleppsmengder 
Utsleppsløyvet har fastsett utsleppsgrenser for nitrogen og fosfor, basert på 
kunnskapsgrunnlaget og informasjonen om forventa utsleppsreduksjon som låg føre då 
løyvet vart gitt. 

 

mailto:sfvlpost@statsforvalteren.no

- Vilkår 10.3 Måleprogram og berekningar av utslepp 
Verksemda skal rekne ut sine utsleppsmengder. Dette kan bereknast frå data om 
produksjonsmengd, fôrforbruk, slammengder reinsa ut frå avløpsvatnet og slammet sitt 
innhald. 

 
Verksemda sin dokumenterte internkontroll skal inkludere eit måleprogram med 
bakgrunnen for utrekningane av utslepp. Måleprogrammet skal beskrive dei ulike trinna i 
målingane og berekningane og grunngje metodane som er valde. Det skal gå fram av 
måleprogrammet kva usikkerheitsbidrag dei ulike trinna gir.  

- Vilkår 10.4 Rapportering til Fylkesmannen 
Innan 1. mars kvart år skal data frå året før rapporterast til Statsforvaltaren. 
Årsrapporteringa omfattar data om biomasseproduksjon, fôrforbruk, slammengder, 
utsleppsmengder totalt og per tonn fisk produsert, og reinsegrad for utsleppa til sjø. 

 

Botnaneset: 
 
Utsleppsløyvet for Botnaneset har ikkje vilkår knytt til reinsing eller måleprogram, men har eit krav 
om årsrapportering til Statsforvaltaren om siste års produksjon og fôrforbruk m.m. 
 
 

Miljøovervaking 

Botnaneset II: 

- Vilkår 11.2 Krav til overvaking 
Verksemda skal syte for overvaking av effektar av utsleppa til sjø etter eit risikobasert 
overvakingsprogram. Miljøovervakinga skal i størst mogeleg grad skje i samsvar med 
nasjonale standardar, føringar i vassforskrifta og rettleiaren for klassifisering av 
miljøtilstanden i vatn. Miljøovervakinga skal gjennomførast jamleg for å dokumentere at 
krava til miljøtilstand i pkt. 11.1 er oppfylt. 
 
Det er sett fleire minstekrav til miljøgranskingar og overvakingsprogram i utsleppsløyvet, 
mellom anna om at overvakingsprogrammet skal vere godkjent av Statsforvaltaren. Første 
runde av overvakinga skulle vore gjennomført før anlegget vart teke i bruk. 

 

- Vilkår 11.3 Rapportering til Fylkesmannen 
Alle resultat av overvaking av miljøtilstanden i resipienten skal rapporterast fortløpande på 
elektronisk format. 

 

Botnaneset: 

- Vilkår 7 Resipientgranskingar  
Det skal etablerast eit program som vedvarande dokumenterer at utsleppet vil vere 
forsvarleg. Granskingane skal vere tilpassa utsleppa verksemda har og dokumentere 
tilstanden i nærområdet kvart 5 år. 

Observasjonar på tilsynet og vår vurdering 

Utsleppskontroll og måleprogram 
- Hovuddelen av produksjonen skjer i RAS-anlegget på Botnaneset II. Det er reinsing av 

utslepp frå RAS-anlegget, men verksemda greier ikkje å oppnå utsleppsreduksjonen som 
løyvet krev. Det er brot på utsleppsgrensa for fosfor i 2022.  

- Verksemda har ikkje sendt inn årsrapport for 2023.  
- Verksemda har ikkje eit dokumentert måleprogram for utsleppet frå RAS-anlegget.  

 

Miljøovervaking 
- Verksemda har ikkje sendt inn overvakingsplan til godkjenning hos Statsforvaltaren. 
- Det er to ulike utsleppspunkt frå Botnaneset og Botnaneset II. Verksemda har ikkje sendt inn 

overvakingsrapportar for utsleppet frå Botnaneset sidan 2014.  
- Verksemda har utført ei B-undersøking ved utsleppspunktet for Botnaneset II i 2022. Dette 

er ei undersøking som er avgrensa til nærmiljøet rundt utsleppspunktet, og metoden er 
tilpassa opne matfiskanlegg i sjø. Denne miljøgranskinga tilfredsstiller ikkje krava i løyvet om 
miljøovervaking.  

 
 

Avvik 2: Verksemda har mangelfull internkontroll som gjeld ytre miljø 

Dette er eit avvik frå følgjande krav gitt i regelverket 
Internkontrollforskrifta § 5 andre ledd punkt 7. 
 
Utsleppsløyvet datert 15.07.2019 for Botnaneset II: 

- Vilkår 2.6 Internkontroll og HMS-dokumentasjon for ytre miljø 
 
Utsleppsløyvet datert 19.2.2001 med oppdatering 16.05.2014 for Botnaneset: 

- Vilkår 8.1 Eigenkontroll og ansvar 
 

Om krava 
 
Internkontrollforskrifta set krav om å gjennomføre systematiske tiltak for å nå måla i helse-, miljø- og 
tryggleikslovgivinga. Krav til innhald og dokumentasjon er gitt i § 5 andre ledd, punkt 1 - 8. Punkt 7 
set krav om at verksemda skal setje i verk rutinar for å avdekke, rette opp og førebygge brot på krav 
som er fastsette i, eller er heimla i, miljølovgivinga. 
 
Vilkår 2.6 i utsleppsløyvet for Botnaneset II presiserer at internkontrollen skal sikre at m.a. krava i 
løyvet vert haldne, og at verksemda pliktar å halde internkontrollen oppdatert. 
 
Vilkår 8.1 i utsleppsløyvet for Botnaneset set krav om eigenkontroll. Det er i oversendingsbrevet 
presisert at verksemda skal etablere og drive eit system som vernar om det ytre miljøet. 

Observasjonar på tilsynet og vår vurdering 
- Brota på utsleppsgrensene og vilkåret i løyvet om å etablere måleprogram for utsleppa er 

ikkje avviksregistrert eller på annan måte fanga opp i internkontrollen til verksemda. 
Verksemda sine rutinar for å avdekke, rette opp og førebyggje brot på miljøkrava er såleis 
ikkje gode nok. 

- Verksemda mangla skriftelege rutinar for blant anna måleprogram, utsleppskontroll og 
miljøovervaking.   

 

Vedtak om gebyr 
Statsforvaltaren vedtar at Havlandet Havbruk AS må betale eit gebyr på 40 400 kr for tilsynet. Dette 
svarer til sats 2 for tilsyn av inntil ein dags varigheit og er fastsett på bakgrunn av vår ressursbruk. 
Vedtaket er gitt med heimel i forureiningsforskrifta § 39-7. 
 
I samsvar med det som vart varsla/avtalt på tilsynet, vert det kravd eitt kontrollgebyr for begge 
lokalitetane til saman, og heile kontrollgebyret vert fakturert til eitt selskap. 
 
De vil få tilsendt ein faktura frå Miljødirektoratet for innbetaling til statskassa.  
 
Statsforvaltaren er pålagt å ta gebyr for tilsyn på forureiningsområdet. Gebyret skal dekke kostnader 
med førebuing, gjennomføring og oppfølging av kontrollen. Vi viser til varsel om gebyr som vart gitt 
på tilsynet, og til forureiningsforskrifta kapittel 39 for ytterlegare informasjon om innkrevjing av 
gebyr til statskassa. 
 

De har rett til å klage 
De har rett til å klage på vedtaket. Retten til å klage er gitt i forvaltningslova kap. VI. Ein klage bør 
grunngjevast skriftleg og skal sendast til Statsforvaltaren seinast tre veker etter at de fekk dette 
brevet. Ein eventuell klage vil ikkje få oppsetjande verknad, og gebyret som er fastsett må betalast 
inn. Dersom klagen vert tatt til følgje, vil for mykje innbetalt beløp bli refundert.  
 

Del 3: Informasjon om tilsynet 

Gjennomføring av tilsynet 
Tilsynet er gjennomført for å kontrollere om gjeldande krav som er fastsette i eller med heimel i 
forureiningslova, vert haldne. Vår heimel for å føre tilsyn er forureiningslova § 48. Rapporten gir 
ingen fullstendig tilstandsvurdering av dei ansvarlege einingane sitt miljøarbeid eller miljøstatus. 
 
Tilsynet er del av ein nasjonal tilsynsaksjon med landbaserte akvakulturanlegg og er ein del av 
Statsforvaltaren sitt risikobaserte tilsyn. 
 

Frå Statsforvaltaren deltok: Kontaktperson hos verksemda: 
• Gunn Helen Henne 
• Åsmund Skancke Karlsnes 

• Frode Kupen 

Anlegg  
Utsleppstilhøva ved begge oppdrettslokalitetane på industriområdet ved Botnaneset vart 
kontrollerte under dette tilsynet. Det omfattar følgjande anlegg og ansvarlege: 

• Lok.nr 37657 Botnaneset II – Havlandet Havbruk AS (RAS-pilot for torsk, vår ref. 
4602.0151.01) 

• Lok.nr 13214 Botnaneset – Havlandet Marin Yngel AS (berggyltanlegg , vår ref. 4602.0076.01) 
• Lok.nr 13214 Botnaneset – Há Biotech AS (pigghå, vår ref. 4602.0076.02), ikkje sett i drift 

 

Tema  
Følgjande tema vart kontrollerte: 

• Utsleppskontroll for utslepp til vatn 
• Reinseanlegg 
• Internkontroll 

• Slamhandtering 
• Miljøovervaking 
 

 

Regelverk 
Tilsynet omfatta følgjande regelverk: 

• Lov om vern mot forurensninger og om avfall (forurensningsloven) og tilhøyrande forskrifter 
• Forskrift om begrensning av forurensning (forurensningsforskriften) 
• Forskrift om gjenvinning og behandling av avfall (avfallsforskriften) 
• Forskrift om systematisk helse-, miljø- og sikkerhetsarbeid i virksomheter 

(Internkontrollforskriften)  
• Anlegga sine løyve etter forureiningslova datert:  

o 14.07.2017 (utsleppsløyve for Botnaneset II)  
o 19.02.2001 med presisering frå 16.05.2014 (utsleppsløyve for Botnaneset) 

 

Dokumentasjon 
Følgjande dokumentasjon vart nytta for å verifisere faktiske tilhøve: 

• Årsrapportering til Statsforvaltaren frå 2021 og 2022 
• Miljøgranskingar frå 2014, 2016 og 2022 
• Internkontrolldokumentasjon, m.a. delar av miljørisikoanalysen, skriftlege rutinar for 

utsleppskontrollen 
 

Del 4: Annan informasjon 

Andre tilhøve 

Utsleppsløyvet 
Det er viktig at forventningar til effekten av reinsetiltak er realistiske, og at utsleppsløyva har 
utsleppsgrenser på rett nivå samanlikna med påreknelege utslepp til miljøet. Produksjonen på 
Botnaneset er marin fisk. Utsleppsgrensene som er sett i løyvet er basert på erfaringstal frå 
produksjon av laks. Innhaldet i og konsistens til utsleppet frå produksjonen av marin fisk er noko 
annleis enn for laks. Dagens utslepp stemmer ikkje overeins med det som låg til grunn for 



 

Kontrollnummer: 2024.301.I.SFVL/ 2024.302.I.SFVL/ 2024.324.I.SFVL 
7

utsleppsgrensene i løyvet. Verksemda må søke om å få endra utsleppsgrensene som er i tråd med 
dei faktiske utsleppa. Vi presiserer at det er det enkelte anlegg sitt ansvar å søke om endring av 
løyvet, dersom dei ikkje kan innfri dei krava som er sette i løyvet.  
 

Informasjon om miljøtilstanden i vassførekomsten 
 
Overvakingsprogram i Florø 

• Overvakingsprogrammet og årsrapportane for Florø ligg i høgra marg her: Overvaking av 
miljøtilhøva i kystvatn | Statsforvaltaren i Vestland 
 

Vann-nett, faktaark: 
• Botnafjorden (0281010900-1-C): Vann-Nett | Miljøtilstand på vannforekomster i Norge 
• Florevika Gaddevågen (0281010900-2-C): Vann-Nett | Miljøtilstand på vannforekomster i 

Norge 
 
Vannmiljø: Vannmiljø, fagsystem for registrering og analyse av tilstanden i vatn. 
 

Informasjon om krav for slakteri 
Forureining frå fiskeforedlingsverksemder er regulert av forureiningsforskrifta kapittel 26.  
 
Verksemder som foredlar fisk, skjell, blautdyr og skalldyr skal i god tid før oppstart eller endring 
sende melding til Statsforvaltaren. Meldinga skal sendast på standard skjema som ligg på nettsida til 
Statsforvaltaren i Vestland. De finn det her: Meldeskjema for fiskeforedlingsverksemder | 
Statsforvaltaren i Vestland. 
 

De kan kommentere på rapporten 
De har høve til å kommentere på faktiske feil i denne rapporten. Eventuelle kommentarar må 
sendast til Statsforvaltaren innan to veker etter at rapporten er motteken.  
 

Rapporten er offentleg  
Denne rapporten vil vere offentleg tilgjengeleg via postjournalen til Statsforvaltaren i Vestland på 
einnsyn.no, i tråd med offentleglova.  
 
Rapporten vil også vere tilgjengeleg på nettstaden Norske Utslipp, www.norskeutslipp.no. 

Med helsing 
 
 
Gunn Helen Henne Åsmund Skancke Karlsnes 
senioringeniør overingeniør 
 
Dette dokumentet er elektronisk godkjent 
 

https://www.statsforvalteren.no/nn/vestland/miljo-og-klima/forureining/toler-kysten-utsleppa-vare-overvaking-av-miljotilhova-i-kystvatn/
https://www.statsforvalteren.no/nn/vestland/miljo-og-klima/forureining/toler-kysten-utsleppa-vare-overvaking-av-miljotilhova-i-kystvatn/
https://vann-nett.no/waterbodies/0281010900-1-C/factsheet/summary
https://vann-nett.no/waterbodies/0281010900-2-C/factsheet/summary
https://vann-nett.no/waterbodies/0281010900-2-C/factsheet/summary
https://vannmiljo.miljodirektoratet.no/
https://lovdata.no/dokument/SF/forskrift/2004-06-01-931/KAPITTEL_8-3#KAPITTEL_8-3
https://www.statsforvalteren.no/nn/vestland/miljo-og-klima/forureining/meldeskjema-for-fiskeforedling/
https://www.statsforvalteren.no/nn/vestland/miljo-og-klima/forureining/meldeskjema-for-fiskeforedling/
http://www.norskeutslipp.no/

Kopi til: 

• Kinn kommune 

